CENTERS FOR MEDICARE & MEDICAID SERVICES
(MGA SENTRO PARA SA MGA SERBISYO NG MEDICARE AT MEDICAID)

Ano ang Ibig Sabihin Para sa lyo ng Coverage
ng Medicare para sa De-Resetang Gamot

Makaraan ang 40 taon ng pagbibigay ng mapagkakatiwalaang coverage para sa mga pagpunta sa
doktor, pagkaka-ospital, at mga nakakasagip-buhay na operasyon, ang Medicare ay magbibigay na
ngayon ng mapagkakatiwalaang coverage para sa mga de-resetang gamot.

Ang lahat ng may Medicare ay kwalipikado para sa coverage na ito, anuman ang kanilang kinikita at
mga pag-aari, kalagayan ng kalusugan, o mga kasalukuyang gastos sa de-resetang gamot.

Ano ang dapat ko pag-isipan bago ako kumuha ng coverage
ng Medicare para sa de-resetang gamot?

Kailangan mong gumawa ng isang mahalagang desisyon tungkol sa iyong coverage para sa de-resetang
gamot. Ang opsyon ng coverage para sa de-resetang gamot na iyong pipiliin ay makakaapekto sa
coverage, gastos, pagiging madaling puntahan, at sa iyong seguridad ngayon at sa kinabukasan.

¢ Coverage. Sasaklawin ng mga plano ng Medicare para sa gamot ang mga generic at kilalang
gamot. Ang mga plano ay maaaring may mga patakaran tungkol sa kung aling mga gamot ang
sasaklawin sa iba’t-ibang mga kategoriya ng gamot.

Ang karamihan ng mga plano ay magkakaroon ng listahan ng mga gamot na sinasaklaw ng plano.
Ang listahan na ito ay dapat laging tumupad sa mga pangangailangan ng Medicare, ngunit maaari
itong magbago kapag nakakuha ng bagong impormasyon ang mga plano. Dapat sabihin sa iyo ng
iyong plano kung ang isang gamot na ginagamit mo ay tinanggal mula sa listahan o kung ang mga
gastos ay magbabago.

Kung sa palagay ng iyong doktor ay kailangan mo ang isang gamot na wala sa listahan, o kung ang
isa sa iyong mga gamot ay tatanggalin sa listahan, maaari ka o ang iyong doktor mag-aplay para

sa isang eksepsiyon o maaari ninyong apelahin ang desisyon ng plano na hindi saklawin ang iyong
gamot.

¢ Gastos. Ang mga buwanang premium at ang iyong kabahagi sa gastos sa iyong mga de-resetang
gamot ay mag-iiba-iba, depende sa planong pipiliin mo. Kung kaunti lamang ang iyong kinikita at
mga pag-aari, maaaring kwalipikado ka para sa karagdagang tulong mula sa Medicare sa pagbayad
ng iyong mga gastos sa plano para sa gamot.

* Madaling Puntahan. Ang mga plano para sa gamot ay dapat makipagkontrata sa mga botika sa
iyong lugar. Tanungin ang plano upang siguraduhin na ang mga botika sa plano ay madali mong
mapupuntahan. Ang ilan sa mga plano ay magpapahintulot sa iyo na makuha mo ang iyong mga
de-resetang gamot sa pamamagitan ng koreo.

* Seguridad Ngayon at sa Kinabukasan. Kahit na kaunti lamang ang iniinom mong mga de-
resetang gamot sa kasalukuyan, dapat mong pag-isipan na sumali sa isang plano para sa gamot sa
20006. Habang tayo ay tumatanda, mas nangangailangan ang karamihan sa atin ng mga de-resetang
gamot upang manatiling malusog,



Ano pa ang dapat kong pag-isipan?
Bago ka gumawa ng desisyon, kailangan mong malaman ang mga sumusunod:

¢ Kasalukuyan ka bang mayroong coverage para sa de-resetang gamot? (HINDI sinasaklaw ng coverage
para sa de-resetang gamot ang mga sampol ng doktor, mga discount card, mga discount card na
inaprubahan ng Medicare na mayroon o walang $600 credit, mga libreng klinik, o mga website para sa
diskuwento sa gamot.)

¢ Ang sinasaklaw ba ng iyong kasalukuyang coverage para sa gamot ay kasing laki man lamang ng
coverage ng Medicare para sa de-resetang gamot? Masasabi ito sa iyo ng iyong kasalukuyang plano.

¢ Paano maaapektohan ng coverage ng Medicare para sa de-resetang gamot ang iyong mga sariling
>
gastos:

* Dapat mo bang panatilihin ang iyong kasalukuyang coverage?

* Mayroon bang plano ng Medicare para sa gamot sa iyong lugar na sumasaklaw sa mga gamot na
kailangan mo?

e Makakakuha ka ba ng karagdagang tulong sa pagbayad ng iyong mga gastos para sa de-resetang gamot
kung sumali ka sa isang plano ng Medicare para sa gamot?

* Kung naghintay ka bago sumali sa isang plano ng Medicare para sa gamot, mas mataas ba ang iyong
babayarang premium dahil kailangan mong magbayad ng multa? Ang coverage mo ba ay magsisimula
kapag gusto mo itong simulan?

* Ginugugol mo ba ang bahagi ng bawat taon sa ibang estador (Maaaring mahalaga ito kung iniuutos sa
iyo ng plano na gumamit ng mga takdang botika.)

Paano ako makakakuha ng tulong sa paggawa ng
desisyon na ito?

Ang pagpili ng pangangalaga sa kalusugan at ng coverage para sa de-resetang gamot na tama para sa iyo
ay isang mahalagang desisyon. Makakakuha ka ng tulong na akma para sa iyo.

* Bisitahin ang www.medicare.gov sa web. Piliin ang “Search Tools” sa ibabaw ng pahina.

e Tawagan ang 1-800-MEDICARE (1-800-633-4227). Para sa mga gumagamit ng TTY, tawagan ang 1-
877-486-2048. Sundin ang mga tagubilin upang makipag-usap sa isang customer service representative
na tutulong sa iyo na makakuha ng tulong na akma para sa iyo. Makukuha mo ang iyong mga resulta
sa koreo sa loob ng tatlong linggo.

* Tawagan ang iyong State Health Insurance Assistance Program (Programa ng Estado para sa Tulong
sa Seguro sa Kalusugan) (tingnan ang likod na takip ng iyong “Medicare & You 2006 na handbook
para sa numero ng telepono sa iyong estado o tawagan ang 1-800-MEDICARE). Makakakuha ka ng
tulong sa telepono o sa pagpunta mismo doon.

Ano ang susunod na dapat kong gawin?

Kung nagpasiya ka na gusto mo ng coverage ng Medicare para sa de-resetang gamot, dapat mong
ipaghambing ang mga plano ng Medicare para sa gamot upang makasali ka sa isa na tumutupad sa iyong
mga pangangailangan. Para sa impormasyon, basahin ang tip sheet na “Ang Paghahambing ng Coverage
ng Medicare Para sa De-resetang Gamot” (CMS Pub Blg. 11110) at ang “Coverage ng Medicare

Para sa De-resetang Gamot: Paano Sumali” (CMS Pub Blg, 11111). Para sa mga kopya, bumisita sa
www.medicare.gov sa web, o tumawag sa 1-800-MEDICARE (1-800-633-4227).

